
Hreppsnefnd er heimilt að hækka eða lækka gjöld, sem ákveðin eru í þessari 
gjaldskrá, um allt að 20%, án sérstakrar staðfestingar ráðuneytisins, enda sé breyt- 

ingin auglýst í Lögbirtingablaðinu, áður en til hennar kemur. 

Gjaldskrá þessi, sem hreppsnefnd Neshrepps hefur samið og samþykkt, stað- 
festist hér með samkvæmt vatnalögum, nr. 15 20. júní 1923, og raforkulögum, nr. 12 
2. apríl 1946, til þess að öðlast gildi þegar í stað, og birtist til eftirbreytni öllum 

þeim, sem hlut eiga að máli. 

Atvinnumálaráðuneytið, 4. september 1951. 

Hermann Jónasson.   
Þorv. K. Þorsteinsson. 

AUGLÝSING 

um breyting á gjaldskrá nr. 123 14. september 1946, fyrir flugvöllinn í Reykjavík 

og flughöfnina í Skerjafirði. 

i 1. gr. 
Í stað 2. mgr. í 1. Lendingar- og hafnargjåld, sem er svo hljóðandi: „Fyrir 

lendingar á sjó greiðast % ofangreindra gjalda“ komi: Fyrir lendingar á sjó skal 
greiða sama gjald og að framan greinir fyrir lendingar á landi. 

2. gr. 
Gjaldskrárbreyting þessi öðlast þegar gildi. 

Gjaldskrárbreyting þessi er sett samkvæmt 4. gr. laga nr. 119 28. des. 1960, 
um stjórn flugmála, og birtist til eftirbreytni öllum þeim, sem hlut eiga að máli. 

Samgöngumálaráðuneylið, 12. september 1951. 

Björn Ólafsson.   
Páll Pálmason. 

REGLUGERÐ 

fyrir vatnsveitu Kópavogshrepps. 

1. gr. 

Hreppsnefnd Kópavogshrepps hefur einkaleyfi til reksturs vatnsveitu og sölu 
vatns á svæði því, sem vatnsveitan nær yfir og hún getur fullnægt. 

2. gr. 
Frá vatnsæðum vatnsveitunnar má enginn leggja vatnsæðar, nema með leyfi 

hreppsnefndar eða þess aðila, sem hún felur umsjón vatnsveitunnar og eftirlit 
með henni. 

3. gr. 
Hreppsnefnd fer með yfirstjórn vatnsveitunnar. Heimilt er henni að ráða sér- 

stakan umsjónarmann, er hafi eftirlit með vatnsveitukerfinu. Hreppsnefnd hefur 

172 á hendi reikningshald vatnsveitunnar og innheimtu. Reikningsårid er almanaks- 
14. sept. árið og skulu reikningar vatnsveitunnar endurskoðaðir með hreppsreikningum ár 

hvert. 

4. gr. 
Þeir einir pípulagningameistarar, sem fengið hafa löggildingu bæjarráðs 

Reykjavíkur eða viðurkenningu Vatnsveitu Reykjavíkur og enn fremur viður- 
kenningu hreppsnefndar Kópavogshrepps mega annast þær vatnslagnir í götum og 
húsum í hreppnum, sem tengjast eiga við vatnsveitukerfið. Starfsmenn Vatnsveitu 
Kópavogshrepps svo og starfsmenn Vatnsveitu Reykjavíkur skulu hafa óhindr- 
aðan aðgang að húsalögnum til eftirlits og er þeim heimilt að fara um hús manna, 
þar sem vatnsæðar liggja, til þess að athuga þær og þau tæki og mæla, sem sett 
kunna að verða í sambandi við þær. Þyki umsjónarmanni hreppsnefndar útbún- 
aði að einhverju leyti ábótavant, skal tafarlaust bæta úr því á kostnað eiganda. 

5. gr. 
Skylt er hverjum húseiganda að greiða sjálfur kostnað við lagningu vatns- 

æða úr götulögnum í húseign sína, halda þeim vel við og láta tafarlaust gera við 
þær, ef leki kemur að þeim eða þær bila. Sérstaklega skal hann gæta þess, að þær 
séu svo um búnar, að ekki sé hætta á að frjósi í þeim. Enginn má eyða vatni að 
óþörfu. 

6. gr. 
Engum er heimilt að taka vatn úr brunahönum vatnsveitunnar án leyfis 

hreppsnefndar, eða þess aðila, sem hún felur slökkvistarf í hreppnum. Sérstakt 
leyfi hreppsnefndar þarf til þess að setja vatnshreyfivélar í samband við vatns- 
æðar. 

7. gr. 
Hreppsnefnd er heimilt að loka vatnsæðum fyrir þeim, sem vanrækja að 

ganga svo frá lögnum sínum, að fullnægjandi þyki að dómi umsjónarmanns, eða 
vanrækja að gera við leka í þeim pípum eða tækjum í sambandi við þær, eða eyða 
vatni að óþörfu, svo og fyrir þeim, sem ekki greiða gjöld til vatnsveitunnar á 
réttum gjalddaga, eða efni, vinnu og annað, sem vatnsveitan kann að leggja til 
vegna húsalagna þeirra. Fullan vatnsskatt ber að greiða fyrir hús, þótt vatns- 
æðum sé lokað eða vatnsrennsli takmarkað vegna bilana eða annarra óviðráðan- 
legra ástæðna. 

8. gr. 
Fyrir hvert íbúðarhús, sem fær vatn frá vatnsveitu hreppsins, skal greiða 

tengigjald, kr. 500.00 fyrir einbýlishús, kr. 200.00 fyrir aðra íbúð í húsi og kr. 
100.00 fyrir hverja íbúð úr því. 

Fyrir útihús, tilheyrandi íbúðarhúsi, svo sem gripahús, gróðurhús, smáverk- 
stæði 0. s. frv., sem vatnslögnin er lögð í frá einni og sömu heimtaug, greiðist eigi 
sérstaklega. 

Fyrir hús önnur en íbúðarhús, sem sérstök heimtaug er lögð til, skal greiða 
tengigjald, kr. 500.00—-1000.00, eftir mati hreppsnefndar. 

Tengigjald skal greiðast að fullu áður en tenging fer fram. 

9. gr. 
Nú eru hús sambyggð, en aðskilin með brunagöflum og telst þá sérstakt hús 

sá hluti sem er milli brunagafla. Ef fleiri íbúðir en ein eru í húsi og íbúðir í sér- 
eign, skal heildarupphæð tengigjalds skiptast milli eigenda íbúðanna hlutfallslega 
eftir tölu íbúðanna, er þeir eiga.

10. gr. 172 

Af hverju íbúðarhúsi, sem aðstöðu hefur til að nota vatnsveitu hreppsins, 14. sept. 

skal greiða árlegan vatnsskatt til vatnsveitunnar, 3.8% af fasteignamatsverði, en 

þó er lágmarksupphæð skattsins kr. 380.00 af hverri íbúð. Heimilt er hreppsnefnd 

að lækka skattinn, sé sýnt að tekjur valnsveitunnar nemi meira en árlegum 

kostnaði af henni. Fyrir íbúðarhúsnæði eins og sama gjaldanda, sem er stærri en 

130 m að gólffleti, að öllu meðtöldu, er heimilt að hækka skattinn hlutfallslega 

um allt að 50% fyrir hverja 130 m? sem fram yfir eru fyrstu 130 m?. 

Nú stendur íbúð ónotuð um hálft ár eða meira og má þá fella niður helming 

vatnsskatts. 

11. gr. 

Auk vatnsskatts samkv. 10. gr. skal greiða vatnsskatt fyrir hreyfivélar, gos- 

brunna, verksmiðjur og verkstæði, baðhús, hvers konar þvottastöðvar, efnalaugar, 

veitingastaði, sláturhús, iðnaðarfyrirtæki og fyrir vatn til hvers konar slíkrar 

notkunar umfram venjulega heimilisnotkun. 

Aukavatnsskatt samkv. 1. mgr. skal innheimta eftir mati hreppsnefndar. 

Nú sættir húseigandi eða vatnsskattsnotandi sig ekki við ákvörðun hrepps- 

nefndar um aukavatnsskatt og getur hann þá krafizt þess, að matsnefnd um vatns- 

not Kópavogshrepps, sbr. samning borgarstjórans í Reykjavík og hreppsnefndar 

Kópavogshrepps frá 21. okt. 1949, úrskurði ágreiningsatriði. 
Hreppsnefnd ákveður verð á vatni, sem selt er til skipa eða hafnarsjóðs i 

Kópavogshreppi, ef stofnaður verður, þó ekki undir kr. 2.00 fyrir hvern tenings- 

metra. 

12. gr. 

Vatnsskattur samkv. reglugerð þessari fellur í gjalddaga tvisvar á ári, hinn 

15. apríl og 15. sept., helmingur skattsins í hvort sinn, og ber að greiða hann þá 

þegar innheimtumanni hreppsnefndar. 
Vatnsskattur greiðist fyrir árið 1950 af þeim húsum, sem þá höfðu verið 

tengd við vatnsveituna. 
Vatnsskatt má taka lögtaki, og er hann tryggður með lögveðrétti í eigninni 

næstu 2 ár eftir gjalddaga, með forgangsrétti fyrir hvers konar samningsveði og 

aðfararveði. 

Reglugerð þessi, sem hreppsnefnd Kópavogshrepps hefur samið og samþykkt 

og gerð er samkv. lögum nr. 15 20. júní 1923, staðfestist hér með til að öðlast 

þegar gildi, og birtist til eftirbreytni öllum þeim, sem hlut eiga að máli. 

Félagsmálaráðuneytið, 14. september 1951. 

Steingrímur Steinþórsson. 
  

Hallgrímur Dalberg.


